
 
 
Di da prelecziun svizzer cun Nevin Galmarini 
In occasiun dal di prelecziun svizzer han 30 differentas persunalitats cuntschaintas visità in 
tuot la Svizra classas da scoula per preleger our da cudeschs. Il di da prelecziun svizzer ha lö 
minch’on ed ha il böt da sensibilisar ils uffants e giuvenils davart l’importanza dal leger, 
l’importanza da cumpetenzas da leger per la vita ed eir davart ils aspets positivs dal preleger. 
Preleger promouva il svilup dals uffants, augmainta il vocabulari e sustegna las abiltats 
linguisticas. 
 
Cun grond plaschair ha la 1.classa secundara da Scuol pudü bivgnantar al champiun olimpic 
Nevin Galmarini. Dürant üna lecziun dubla ha Nevin prelet extrats our dal cudesch “Ohne 
Heute gäbe es morgen kein Gestern” dal giuven autur e filosof svizzer Yves Bossart. 
Cuntgnüts multifars e dumondas profuondas davart la furtüna, la morala e la vita in general 
d’eiran part da la prelecziun. In gruppas da lavur han ils scolars elavurà üna schelta da citats, 
integrà lur opiniun persunala e discus da maniera animada insembel cun Nevin davart lur 
maniamaints e las sfidas filosoficas dal minchadi. Sco punct culminant ha Nevin fat amo üna 
preschantaziun multimediala davart sia carriera, la vita da sportist professiunal e la tematica 
da metter böts illa vita. 
 
 
 
 
 



 
 

 


